
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄ

______________  2019  թվականի  N ____  - Ն
Հայաստանի Հանրապետության ԿԱՌԱ​ՎԱ​ՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇ​ՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

«Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին համապատաս​խան` Հայաստանի Հանրապետության կառավարությունը  որոշում  է.
1. «Կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3, 4, 5 և 12 հավելվածներում կատարել փոփոխություններ և լրացումներ` համաձայն NN 1, 2 և 3 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

            ՎԱՐՉԱՊԵՏ




                      ՆԻԿՈԼ ՓԱՇԻՆՅԱՆ
ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Հայաստանի Հանրապետությունում տուբերկուլյոզի բուժման համար հակատուբերկուլյոզային դեղերի անընդմեջ մատակարարմամբ: 

Ընթացիկ իրավիճակը և խնդիրները

ՀՀ կառավարության 2018 թվականի ապրիլի 12-ի N 489-Ն որոշման (այսուհետ` Որոշում) պահանջներին համապատասխան, «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպության (այսուհետ՝ ՊՈԱԿ) կողմից հակատուբերկուլյոզային դեղերի ձեռքբերման նպատակով Որոշման Հավելված 2-ով սահմանված միջազգային գնումների գործակալներին առաջարկվել է ներկայացնել գնային առաջարկներ: ՊՈԱԿ-ի կողմից սահմանված ժամկետներում գործակալներից միայն մեկից է ստացվել գնային առաջարկներ: Հիմք ընդունելով գնումների միջազգային գործակալի կողմից ներկայացված նվազագույն գնային առաջարկների և մաքսազերծման, նմուշառման, պահեստավորման, տեղափոխման հետ կապված ծախսերի, ինչպես նաև փորձագիտական եզրակացության տրամադրման վճարների հանրագումարը` որպես գնման ընթացակարգերի առավելագույն նախահաշվային գներ, ՊՈԱԿ-ի կողմից իրականացվել են հակատուբերկուլյոզային դեղերի գնանշման հարցման գնման ընթացակարգեր` «Գնումների մասին» օրենքի 15-րդ հոդվածի 6-րդ մասի պահանջներին համապատասխան (ՊՈԱԿ-ի կողմից 08.04.19թ. հրապարակվել է «ԳՀԱՊՁԲ-19/26» և «ԳՀԱՊՁԲ-19/27» ծածկագրերով գնման ընթացակարգեր, որոնք հայտարարվել են չկայացած` հիմք ընդունելով «Գնումների մասին» ՀՀ օրենքի 37-րդ հոդվածի 1-ին մասի 3-րդ կետը): 
Վերոնշյալ գների հաշվարկներն իրականացվել են` հիմք ընդունելով միջազգային գնումների գործակալի կողմից ներկայացված գնային առաջարկները, որոնց վրա հաշվարկվել են նաև մասքավճարներ, բրոքերային (մաքսային ձևակերպման) վճարներ, ինչպես նաև տեղափոխման և պահպանման ծախսեր: Կից ներկայացվում է միջազգային գնումների գործակալի կողմից ձեռքբերվող դեղերի գների ձևավորման հաշվարկը:
Ընդ որում, հաշվի առնելով որ, միջազգային գնումների գործակալի կողմից մատակարարումները հնարավոր է իրականացվեն ըստ առանձին խմբաքանակների և հետևաբար դրանց դիմաց մաքսազերծման համար մաքսային միջնորդի ծառայությունների մատուցման համար պետք է իրականացվեն առանձին վճարումներ, ուստի գնի հաշվարկում վերջիններս նախատեսվել են:

Միաժամանակ, նշված ծախսերը կանխատեսվող են և հաշվարկվել են առավելագույն գներով, ուստի կատարվելիք փաստացի վճարումների հաշվին առաջացած տնտեսված (չօգտագործված) գումարները ՊՈԱԿ-ը պարտավորվում է վերադարձնել ՀՀ պետական բյուջե:       

Առաջնորդվելով Որոշման հավելվածով սահմանված կարգի 5-րդ կետով, անհրաժեշտ է ՀՀ պետական բյուջեի «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառման մեջ հակատուբերկուլյոզային դեղերի համար հատկացված գումարը (33,547,300 ՀՀ դրամի չափով) ծախսերի տնտեսագիտական դասակարգման «Առողջապահական և լաբորատոր նյութեր» հոդվածից վերաբաշխել նույն Միջոցառման մեջ «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդված և դրամաշնորհի պայմանագրի միջոցով նպատակային տրամադրել ՊՈԱԿ-ին` հակատուբերկուլյոզային դեղեր ձեռքբերելու նպատակով: 

Կարգավորման նպատակը և բնույթը

Կառավարության որոշմամբ առաջարկվող նախագծի նպատակը Հայաստանի Հանրապետությունում հակատուբերկուլյոզային դեղերի անընդմեջ մատակարարման ապահովումն է: 

Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության  նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է ՀՀ բնակչության շրջանում հակատուբերկուլյոզային դեղերի անընդմեջ մատակարարում, որի հետևանքով կապահովվի Հայաստանի Հանրապետությունում տուբերկուլյոզի կանխարգելումը և բուժումը: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2018 թվականի դեկտեմբերի 27-ի N1515-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:  

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ  

«Հայաստանի Հանրապետության կառավարության 2018 թվականի դեկտեմբերի 27-ի N1515-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում: 
	ԱՄՓՈՓԱԹԵՐԹ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	
	1
	2
	3

	1.
	Ֆինանսների նախարարության

19.06.2019թ. 

թիվ 01/8-3/10278-2019 գրություն


	Ուսումնասիրելով Ձեր 11.06.2019թ. N ԱԹ/06.3/9415-19 գրությամբ ներկայացված «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը (այսուհետ` Նախագիծ), հայտնում ենք հետևյալը.

Առաջարկում ենք Նախագծին կից հավելվածներում ավելացնել Բաժին, Խումբ, Դաս սյունակները, ինչպես նաև ճշտել միջոցառման դասիչը՝ 12002 փոխարինելով 12001 դասիչով:
	Ընդունվել է: Կատարվել են համապատասխան փոփոխություններ

	2. 
	Արդարադատության նախարարության

17.07.2019թ. 

թիվ 01/27.1/15792-2019 գրություն
	«Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:
	Ընդունվել է ի գիտություն


ՆԱԽԱԳԻԾ

